
خبر نامہ کے مشمولات کے بلاکس
مریضوں/ عوام کے نام، یا ویب سائٹس کے لیے خبر ناموں، ای میل بلاسٹس میں مواد کے لیے ذیل کا استعمال اور انہیں اختیار کریں
	عنوان کی تجاویز
کووڈ-19 کے دوران اور اس کے بعد کینسر کی اسکریننگ کی اہمیت
کینسر کی جانچ کروانا
اپنی صحت کے معاملے میں مقدم رہنا


	100 الفاظ یا کم
اپنی صحت کے معاملے میں، خاص طور پر کووڈ-19 کے دوران مقدم رہنا اہم ہے۔ کینسر کی اسکریننگ ان لوگوں کے لیے کی جانے والی ٹیسٹنگ ہے جو کینسر ہونے کے خطرے میں مبتلا ہیں، لیکن ان میں کوئی علامت نہیں ہے اور عام طور پر اچھا محسوس کرتے ہیں۔ کینسر کی باقاعدہ اسکریننگ اس وجہ سے اہم ہے کہ اس سے کینسر کا بروقت پتہ چل سکتا ہے جب علاج کارگر ہونے کا بہتر امکان ہوتا ہے۔

اپنے ڈاکٹر یا نرس پریکٹشنر سے اس بارے میں بات کریں کہ کون سے اسکریننگ ٹیسٹ آپ کے لیے ٹھیک ہیں۔


	150 الفاظ یا کم
اپنی صحت کے معاملے میں، خاص طور پر کووڈ-19 کے دوران مقدم رہنا اہم ہے۔ کینسر کی اسکریننگ ان لوگوں کے لیے کی جانے والی ٹیسٹنگ ہے جو کینسر ہونے کے خطرے میں مبتلا ہیں، لیکن ان میں کوئی علامت نہیں ہے اور عام طور پر اچھا محسوس کرتے ہیں۔ کینسر کی باقاعدہ اسکریننگ سے کینسر کا بروقت پتہ چل سکتا ہے جب علاج کارگر ہونے کا بہتر امکان ہوتا ہے۔
اونٹاریو میں کینسر کی اسکریننگ کے چار پروگرام ہیں: اونٹاریو بریسٹ اسکریننگ پروگرام(Ontario Breast Screening Program)، اونٹاریو سروائیکل اسکریننگ پروگرام (Ontario Cervical Screening Program)، قولون کینسر چیک (ColonCancerCheck)، اور اونٹاریو لَنگ اسکریننگ پروگرام (Ontario Lung Screening Program)۔

اپنے فیملی ڈاکٹر یا نرس پریکٹشنر سے بات کر کے پتہ کریں کہ کون سے اسکریننگ ٹیسٹ آپ کے لیے ٹھیک ہیں۔



	200 الفاظ یا کم
اپنی صحت کے معاملے میں، خاص طور پر کووڈ-19 کے دوران مقدم رہنا اہم ہے۔ کینسر کی اسکریننگ ان لوگوں کے لیے کی جانے والی ٹیسٹنگ ہے جو کینسر ہونے کے خطرے میں مبتلا ہیں، لیکن ان میں کوئی علامت نہیں ہے اور عام طور پر اچھا محسوس کرتے ہیں۔ کینسر کی باقاعدہ اسکریننگ اس وجہ سے اہم ہے کہ اس سے کینسر کا بروقت پتہ چل سکتا ہے جب علاج کارگر ہونے کا بہتر امکان ہوتا ہے۔
عنق رحم کی اسکریننگ
· عنق رحم والا جو کوئی بھی فرد جنسی لحاظ سے فعال رہا ہو اسے عنق رحم کا کینسر ہو سکتا ہے۔ عنق رحم کی اسکریننگ ٹیسٹ میں کینسر شروع ہونے سے پہلے اس کی علامات کی جانچ ہوتی ہے۔
· عنق رحم کے کینسر کو روکنے میں مدد کے لیے ایک ٹیسٹ کی مدد سے جانچ کروانے کے بارے میں اپنے ڈاکٹر، نرس پریکٹشنر یا دایہ سے بات کریں۔

پستان کے کینسر کی اسکریننگ
· اگر آپ کی عمر 50 سال یا اس سے زیادہ ہے تو، اپنے پستان کی صحت اور اسکریننگ ٹیسٹ کے اختیارات کے بارے میں اپنے فیملی ڈاکٹر یا نرس پریکٹشنر سے بات کریں۔

قولون کے کینسر کی جانچ
· 50 سے 74 سال کی عمر کے لوگوں کو قولون کے کینسر کے مدنظر جانچ کروانی چاہیے، چاہے ان کی فیملی میں کسی کو بھی یہ مرض نہ ہو
· قولون کے کینسر کی جانچ کے لیے گھر پر مفت میں اپنا ٹیسٹ کروانے کے طریقے کے بارے میں اپنے فیملی ڈاکٹر یا نرس پریکٹشنر سے بات کریں۔


	250 الفاظ یا کم- اسکریننگ کے لیے اہلیت
اونٹاریو میں کینسر کی اسکریننگ کے لیے اہلیت

اونٹاریو سروائیکل اسکریننگ پروگرام
· فی الحال، اونٹاریو سروائیکل اسکریننگ پروگرام کی تجویز ہے کہ جو خواتین جنسی لحاظ سے فعال ہیں یا رہی ہیں وہ 21 سال کی عمر سے شروع کر کے 70 سال کی عمر تک یا جب ڈاکٹر یا نرس پریکٹشنر کے ذریعے روک دینے کا مشورہ دیا جائے تب تک ہر تین سال پر پیپ (Pap) ٹیسٹ کروائیں۔ ہم اس تجویز کو اپ ڈیٹ کرنے کے عمل میں ہیں۔ اگر آپ کی عمر 25 سال سے کم ہے تو اس بارے میں اپنے فیملی ڈاکٹر یا نرس پریکٹشنر سے بات کریں کہ آیا پیپ ٹیسٹ کے ساتھ عنق رحم کی اسکریننگ شروع کرنے سے قبل آپ کو 25 سال کی عمر تک انتظار کرنا چاہیے۔

قولون کے کینسر کی جانچ
· 50 سے 74 سال کی عمر کے لوگوں کو قولون کے کینسر کی جانچ کروانی چاہیے، چاہے ان کی فیملی میں کسی کو بھی یہ مرض نہ ہو۔ قولون کے کینسر کی جانچ کرنے کے لیے آپ فیکل امیونو کیمیکل ٹیسٹ (Fecal Immunochemical Test, FIT) کروا سکتے ہیں، جو اونٹاریو کے اہل باشندوں کے لیے مفت، گھر پر کیا جانے والا ٹیسٹ ہے۔

اونٹاریو بریسٹ اسکریننگ پروگرام
· اگر آپ کی عمر 50 سے 74 سال ہے تو اونٹاریو بریسٹ اسکریننگ پروگرام (OBSP) کی تجویز ہے کہ آپ کی عمر کے گروپ کے بیشتر لوگ میموگرام کے ساتھ ہر دو سال پر جانچ کروائیں۔
· اگر آپ کی عمر 30 سے 69 سال ہے اور آپ زیادہ خطرے والے OBSP کی کسوٹی پر پورا اترتی ہیں تو، تجویز کی جاتی ہے کہ آپ میموگرام اور پستان کی میگنیٹک ریزوننس امیجنگ (magnetic resonance imaging, MRI) دونوں کے ساتھ سال میں ایک بار چیک (یا اگر MRI طبی لحاظ سے مناسب نہیں ہے تو پستان کے الٹرا ساؤنڈ کی اسکریننگ) کروائیں 
· اگر آپ کی عمر 30 سے 69 سال ہے اور آپ کا خیال ہے کہ آپ کی ذاتی یا فیملی کی سرگزشت کی بنیاد پر آپ پستان کا کینسر ہونے کے زیادہ خطرے میں مبتلا ہو سکتی ہیں تو، آپ کو اپنے فیملی ڈاکٹر سے بات کرنی چاہیے۔

